
Аннотация. Двигателга кираётган ёнилғи- ҳаво аралашмасини тўла 

ёндириш учун озоназатор ясалди ва у двигателнинг ҳаво олиш қисмига 

ўрнатилди. Лаборатория синовларида ёнилғи сарфи 17,81 % га ва ишланган 

газларнинг таркибидаги СО миқдори 4,18 мартага камайган. 

Калит сўзлар: Автомобиль, ички ёнув двигатели, атроф- мухит, ҳаво, 

ёнилғи- ҳаво аралашмаси, тўла ёниш, кислород, озон, озонатор, тирсакли вал, 

ёнилғи сарфи,, углерод оксиди. 

 

ИСПЫТАНИЯ ОЗОНАТОРА В ЛАБОРАТОРНЫХ УСЛОВИЯХ 

 

Аннотация. Для полного сгорания топливно-воздушной смеси, 

поступающей в двигатель, был изготовлен и установлен озонатор в 

воздухозаборник двигателя. При лабораторных испытаниях расход топлива 

снизился на 17,81 %, а количество СO, содержащегося в выхлопных газах, 

уменьшилось в 4,18 раза. 

Ключевые слова: Автомобиль, двигатель внутреннего сгорания, 

окружающая среда, воздух, топливно-воздушная смесь, полное сгорание, 

OZONATOR TESTS IN LABORATORY CONDITIONS 

 

Annotation. For complete combustion of the fuel-air mixture entering the engine, 

an ozonator was manufactured and installed in the engine air intake. In laboratory 

tests, fuel consumption decreased by 17.81%, and the amount of CO contained in the 

exhaust gases decreased by 4.18 times. 

Key words: Car, internal combustion engine, environment, air, fuel-air mixture, 

complete combustion, oxygen, ozone, ozonizer, crankshaft, fuel consumption, carbon 

monoxide. 

 

Ҳар бир автомобилчи мутахассис ички ёнув двигателининг 

мукаммаллигини баҳолаш учун турлича мезонлардан фойдаланади. Масалан, 

кўп мутахассислар  автомобилнинг 100 км/соат тезликка эришиши учун 

минимал тезлашув вақти бўлишини ва ёнилғи сарфининг кам бўлишини орзу 

қилишади [1-4]. Фақат кам мутахассисларгина атроф- мухитдаги ҳавони камроқ 

заҳарлашни ва бу ифлос ҳаводан нафас оладиган ҳамда соғлиғини йўқотадиган 

бошқа одамлар ҳақида ўйлайди. Зеро шу кам мутахассисларгина ўйлайдиган 

атроф- мухитнинг заҳарланишини камайтириш  бугунги кундаги 1- навбатдаги 

масалага айланди. Бунинг учун автомобиль двигателининг цилиндрларида 

ёнилғини тўла ёндириш керак бўлади [5-9]. 

Двигателга кираётган ёнилғи- ҳаво аралашмасини тўла ёндириш ва унинг 

ёниш самарадорлигини оширишнинг бир қатор усуллари мавжуддир. Уларнинг 

ичида энг асосийси аралашмадаги ҳавони сифатли оксидлашдир. Оксидлашнинг 

энг истиқболли усулларидан бири эса озондан фойдаланишдир. Озон (Оз)– бу 

кислороднинг уч атомли молекуласи бўлиб,  уни биринчи марта 1785 йилда 

Даниялик кимёгар Мартин Ван Марум аниқлаган [10-15]. Кейинчалик 1840 

йилда германиялик кимёгар олим Кристиан Фридрих Шёнбейн (1799-1868) 

расмий равишда янги моддани ихтиро қилди ва унга озон деб ном берди. (Озон-

грек тилида “озейин” ҳид деган маънони англатади). 

Бугунги кунда озондан халқ хўжалигининг кўпгина соҳаларида масалан, 

медицина, қишлоқ ҳўжалиги, чорвачилик, паррандачилик, сувга ишлов бериш ва 

бошқаларда самарали фойдаланилмоқда. Лекин ҳозиргача автотранспорт 

воситаларида озондан кенг фойдаланилмаяпти [16-19]. 

Озонланган ҳавода ишлайдиган двигателни синовдан ўтказиш учун 

озонатор ясалди ва у двигателнинг ҳаво олиш қисмига ўрнатилди (1- расм). 

Натижада озоннинг  кислородга нисбатан оксидланиш хусусияти юқори 

бўлганлиги учун ёнилғининг тўла ёндириш даражаси ортди. Бу- двигателнинг 

салт ишлашидаги тирсакли валнинг айланишлар сони 900 дан 1150 айл/мин 

гача ортганлиги билан аниқланди [20-25]. 

 

  

1- расм. Озонаторнинг тажриба намунаси 

 

Лаборатория шароитидаги синовлар двигатель тирсакли валининг турлича 

айланишлар сонида (900...3000 айл/мин) ўтказилди [26-31]. Тажрибалар 

жараёнида двигателнинг солиштирма ёнилғи сарфи ва ишланган газларнинг 

таркибидаги углерод оксидининг миқдори аниқланди (1- жадв.). 

 

1- жадв. 

Тажриба натижалари 
№ Тирсакли 

валнинг 

айланишлари 

сони, айл/мин 

Солиштирма ёнилғи сарфи, 

г/кВт.соат 

Ишланган газларнинг 

таркибидаги СО миқдори, % 

Озонатор

сиз 

Озонатор 

билан 

Озонато

рсиз 

Озонато

р билан 

 900 295 285 4,94 1,56 

 1200 320 265 4,77 1,43 

 1500 345 290 4,58 1,32 

1.  1800 355 310 4,44 1,25 

2.  2000 365 300 4,37 1,18 

3.  2500 385 320 4,26 1,09 

4.  3000 395 340 4,18 1,02 

 

Двигателнинг айланишлар сони 2000 айл/мин бўлганида ёнилғи сарфи 300 

г/кВт.соат бўлиб, озонаторсиз ишлаган (365  г/кВт.соат)га нисбатан 17,81 % га 

ва ишланган газларнинг таркибидаги СО миқдори 1,18 % бўлиб, озонаторсиз 

ишлаган (4,26 %)га нисбатан 4,18 мартага камайган [32-33]. 

Двигателнинг бундай айланишлар сонида автомобилларнинг ёнилғини 

тежаши айниқса шаҳар кўчаларидаги тирбандликларда катта иқтисодий самара 

беради. Заҳарли углерод оксиди СО газини камайтириш эса шаҳар 

ташқарисидаги ва шаҳарлараро транспорт йўлларининг атрофидаги атроф-

муҳитнинг экологик ҳолатини тубдан яхшилайди [34-37]. 

